A formacion
profesional:

unha evolucion
acorde co sistema

A formacioén profesional conviviu no noso Estado
cos distintos subsistemas educativos nunha evo-
lucion un tanto vacilante, case sempre positiva,
referente a dar resposta ds demandas do sistema
produtivo. Ao longo deste artigo queremos posicio-
narnos e argumentar en favor desa “sincronia’; ain-
da admitindo a existencia de pequenos desaxustes,
ds veces provocados por desenos curriculares mal
fundamentados, por posicionamentos politicos, ou
incluso polo propio recrutamento do profesorado.

Se analizamos a traxectoria histo-

rica da FP, atopamos o seu inicio
formal no Estatuto de Ensinanza
Industrial de 1924. Non obstan-
te, chégase a este momento tras
unha longa etapa que arranca en
1765 coa fundaciéon de Amigos do
Pais, polo Conde de Pefaflorida e
outros nobres da Real Sociedade
Econdmica. A partir de ai, o Plan
de ensefanzas industriales de
1850, a creacién das escolas de
artes de 1871 e o Real decreto de
1907, trataran de potenciar a ensi-
nanza dos obreiros introducindo
0s estudos nocturnos.

La Gaceta de Madrid n.°c 310,
5/11/1924, publicaba o devandi-
to Estatuto, que marca o comezo
dunha verdadeira formacién pro-
fesional industrial adaptada aos
requirimentos do traballo, e que
serd posteriormente complemen-
tado polo Estatuto de Formacion
Profesional de 1928. Ambos os
dous reorganizaban o ensino pro-
fesional coa finalidade de axustalo
4s demandas dos sectores eco-
némicos do momento, formando
persoal obreiro, xefes de taller ou
técnicos directores e enxefeiros.
Este é o feito do que partimos para
ir sinalando e fundamentando os
avances que experimentou a FP.

A verdadeira institucionalizacién
destas ensinanzas arrinca, pois,
nesta etapa, coa introducion de
aspectos, como a planificacién da
formacion, axustada aos avances
industriais, dando cobertura as
novas profesions e ofertando un
réxime mixto de formacién escola-
posto de traballo. E, sen dubida, o
primeiro grande avance e xermolo
da formacion profesional actual,
e remata a sua andaina en 1955
despois de pasar do Ministerio de
Traballo Comercio e Industria ao
de Instrucién Publica no periodo
da Republica.

A Lei da FP industrial de 1955 xor-
de porunhanecesidade de dar res-
posta & transformacién industrial
que daquela comezaba a repuntar
no noso Estado. Preséntase como

unha rama da educacién que uti-
liza termos, como “traballador
cualificado’, “ramas e especialida-
des”. A ensinanza combina agora
teoria e practica, achegéndolle ao
alumno formacién cultural e cien-
tifica, que permitird dotalo de fe-
rramentas conceptuais para poder
entender sistemas de fabricacién
complexos e adquirir destrezas
para levalos a cabo, ademais de
proporcionarlles elementos para
a organizacion e mando, no caso
dos mestres industriais.

Estes estudos estruturdbanse en
dous niveis, “oficialia” e “mestria’,
que casaban moi ben cos postos
de traballo do sistema produtivo,
ainda que cémpre sublifar que se
cadra, debido a razéns politicas, os
alumnos non facian practicas na
industria. Isto xeraba unha disfun-
cién entre a teoria e a practica tan
precisa no escenario industrial. A
realidade emendabase, en parte,
coas moitas horas de “taller” que os
alumnos realizaban nos centros, e
tamén co bo facer dun profesorado
captado, entre os mais prestixiosos
profesionais do sistema produtivo,
tras un rigoroso proceso de selec-
cion. De feito, o recrutamento do
profesorado procedente da indus-
tria, con competencia probada,
foi a accién que madis prestixio lle
outorgou a este periodo.

A etapa descrita debémoslle moi-
tos dos grandes cambios que nes-
te Estado comezaron a ver a luz a
partir do ano 1960. Por estas datas
ponense en marcha as industrias
navais e as de automocién e de
producién de electricidade, que
provocarian a mudanza dunha so-
ciedade, ata entén eminentemente
rural agricola-artesanal, nunha so-
ciedade marcadamente industrial e
urbana. Moitos dos bos resultados
desta lei son tamén froito dunha
medida financeira que, a partir de
1954, obrigaba as empresas a doar
0 1% do salario base dos traballa-
dores para o sostemento da FP, ain-
da que tamén hai que recofiecer
o labor da Xunta Central de FP e o
apoio directo das industrias.

Nos distintos estudos de inves-
tigacién que durante os ultimos
anos realizamos no Grupo Galego
de Estudos Formacién e Insercién
Laboral (GEFIL) da Universidade de
Santiago de Compostela, coordina-
do por quen subscribe este artigo,
facemos fincapé en que esta etapa,
xunto coa que agora estamos a vi-
vir, son as mais frutiferas en termos
de aprendizaxe e sincronia do sis-
tema educativo e do produtivo.

O binomio
formacion
emprego
e o papel
dinamizador no
desenvolvemento
econdmico son
os trazos que
definen unha FP
moderna

Que pasou coa FP na Lei de 19707
Dende o noso punto de vista ta-
chamola de lei gris para a FP, sobre
todo, no que se refire & excelencia
que hoxe, cando menos, estd en
vias de se conseguir. Ainda que
non dubidamos de que na sua
concepcion apuntaba cambios
culturais e cientificos para o noso
pais, no que respecta a formacion
para o traballo non os acadou.
O sistema de recrutamento que
permitia a entrada a alumnos que
fracasaban no sistema educativo
bésico, o curriculo cheo de con-
tidos con pouca conexién teoria
practica, contribuiron mais ao des-
prestixio que ao logro de calidade
e bo recofiecemento social. Pero, a
pesar deste xuizo negativo, temos
que sublifiar que coa chegada nos

ultimos anos de alumnos proce-
dentes do BUP e coa introducién
de practicas nas empresas, o sis-
tema mellorou moito e inclusive
empezou a conseguir un certo
prestixio no nivel de FP2, que
posteriormente se trasladaria aos
ciclos superiores que son arestora
0s que sustentan, certamente, o
bo facer da FP.

A historia estd chea de coinciden-
cias no relativo as caracteristicas
dos sistemas que foron xurdindo
nas diferentes épocas historicas.
Xeralmente habia un predominio
claro do que hoxe denominamos
formacion profesional inicial re-
grada, pero tamén se ofertaban
estudos para distintas profesiéns
e modalidades como os réximes
nocturnos, que impartian todo
ou parte do curriculo regrado, e
outras institucions que ofrecian
clase de profesiéns singulares.
Traemos isto a conto, porque a
actualidade na FP retoma moitas
cuestions postas en prdactica xa
anteriormente, ainda que salvan-
do cada momento histérico, que
como ben sabemos ten singu-
laridades non extrapolables no
tempo a todos os ambitos, e con
mais argumentos na FP, dado que
esta posue un caracter dindmico
marcado sempre pola evolucion
tecnoloxica.

Coa promulgacién da LOXSE e a vi-
sion dos 19 anos transcorridos des-
de aquela (3 de outubro de 1990),
consideramos que a FP alcanzou a
sUa maioria de idade, achegando-
lle & sociedade os maiores froitos
dende as suas orixes, e camifian-
do con boa saude cara & conse-
cucién da excelencia na idade de
“ouro” que esta a vivir. Os feitos
que motivan e fundamentan estas
aseveracions son: a sintonia entre
as empresas e a estruturacion do
subsistema formativo actual, o
reconecemento social e prestixio
desta formacion, a consideraciéon
como ‘“ensinanza superior” da
formacion dada nos ciclos supe-
riores, a validacion de materias
coas ensinanzas impartidas na



universidade, a consecucion dun
emprego de calidade polos alum-
Nnos que a cursan, a participacion do
partenariado social no seu desefo,
a creacién do Instituto Nacional de
Cualificaciéns (INCUAL), a boa sinto-
nia con Europa cos seus programas
especificos, e moitos outros aspec-
tos, que fixeron e fan posible este
recofecemento e que poidamos
defender esta denominacion.

Moitos dos pasos que se foron
dando para o presente logro, eran
impensables hai dez ou vinte anos.
Talvez este progreso e innovacion
se deban, fundamentalmente, a
dous feitos histéricos: a entrada
de Espafa na Unién Europea e a
revolucion informdtica e tecno-
I6xica que trastornou os medios
de desenvolvemento existentes,
pasando a ser o leitmotiv e o troco
permanente nos sistemas de pro-
ducién, provocando novas esixen-
cias de cualificacién e de forma-
cion jusin time.

Tampouco as acciéns se produci-
ron dunha soa vez. Nos sistemas
educativos os cambios de organi-
zacion requiren mudanzas cultu-
rais profundas que son dificiles de

conseguir en lapsos non inferiores
a dez anos. Ainda que aqui temos
que recoflecer o grande esforzo
que fixeron os mesmos profeso-
res na sua evolucion cara &s boas
practicas, e tamén a disposicion
dos empresarios ao asumir as res-
ponsabilidades da formacion nas
suas empresas.

O primero chanzo importante foi,
sen dubida, o Programa nacional
de formacion profesional, que deu
pé & constitucion dunha unida-
de ou drgano técnico de ligazon,
que permitiu a coordinacion das
funciéns atribuidas as administra-
ciéns educativa e laboral. Hai que
recofecer, asi mesmo, o valor que
lle imprimiu a esta reforma a parti-
cipacion dos axentes sociais, o es-
tablecemento do Sistema Nacional
de Cualificacions, a actualizacion
do Catdlogo de titulos profesio-
nais, o Repertorio dos certificados
de profesionalidade e o estable-
cemento dun sistema de corres-
pondencia e validacién entre a
formacion regrada, a ocupacional
e a experiencia laboral. O impul-
so viuse, asi mesmo, reforzado co
establecemento dunha axeitada
transparencia das cualificaciéns
no ambito europeo, e o estudo
da evolucion das cualificacions

a través do Instituto Nacional de
Cualificaciéns e dos Institutos das
comunidades autdbnomas.

Todo isto propiciou unha planifi-
cacion da oferta, e a renovacion
dos contidos con base nos requiri-
mentos de cualificacién, tomando
como referencia os perfis profesio-
nais, definidos en termos de com-
petencias, que permitiron ordenar
a oferta en familias profesionais,
ciclos formativos, modulos e/ou
cursos de formacion profesional.
Por outra banda, os estudos sec-
toriais que, entre outras funciéns,
exploraron as dimensiéns econé-
micas, tecnolodxicas, formativas e
de emprego facilitaron informa-
ciéon que permitiu identificar a
dimensiodn cuantitativa das nece-
sidades de cualificacion, e aplicar
a correspondente oferta formativa
a cada sector. Esta adaptacién da
oferta formativa (en termos cuali-
tativos e cuantitativos) as necesi-
dades de cualificacién do contor-
no socioeconémico, constitie un
innegable indicador da calidade
destes estudos. O binomio forma-
ciéon-emprego e o papel dinami-
zador da formacion profesional
no desenvolvemento econémico
rexional e local son os trazos que
definen a formacién profesional
moderna.

Ainda que respecto ao argumen-
tado, posiblemente estamos
deixandonos levar polas boas
propostas e intenciéons do propio
plan, somos conscientes de que
este logro non é total, pero tamén
de que ningunha das administra-
ciéns con responsabilidades neste
periodo, deixou de avanzar cara a
esa consecucion.

A Lei de cualificaciéns de forma-
cién profesional (Lei organica
5/2002, de 19 de xufio) marca o
progreso actual da FP. Se nos anos
noventa considerabamos a sua
posta de longo, baseandonos nos
cambios, e sobre todo no xiro to-
cante a percepcions sociais destes
ensinos, esta lei é a que a afian-
za nun sistema que acolle todas
aquelas accidns formativas sobre
o traballo, independentemente
do escenario en que se impartan.
Crea, asi mesmo, un Sistema Na-
cional de Formacion Profesional e
Cualificacions que dé unidade, co-
herencia e eficacia de cara & mo-
dernizacién e mellora & que se di-
rixen os restantes paises da Unién
Europea.

Os principios que orientan e guian
esta lei seran o de igualdade, no
acceso & formacion profesional,
e o de participacion dos axentes
sociais cos poderes publicos. Os
mesmos a partir dos que se crea-
rd un Sistema Nacional de Forma-
cion Profesional e Cualificacions.
Son feitos moi destacables:

-A ordenacion dun sistema in-
tegral de formacion profesional,
cualificaciéns e acreditacions.

-Os fundamentos nos que se ba-
sea, entre os que salientamos o
acceso en igualdade de condi-
ciéns & formacién profesional, en
especial, daqueles grupos mais
desfavorecidos.

«As cualificaciéns orientadas a
capacitar para o exercicio de ac-
tividades profesionais, de modo
que se poidan satisfacer tanto as
necesidades individuais como

A Lei de
cualificacions
de formacion

profesional
integra todas
as accions
formativas,
independente-
mente do
escenario no que
se impartan

as dos sistemas produtivos e do
emprego. Os interesados reciben
informacion e orientacion axei-
tadas en materia de formacién
profesional e cualificacions para o
emprego. Ao tempo incorpdranse
4 oferta educativa aquelas acciéns
de formacién que capaciten para
o desempeio de actividades em-
presariais e por conta propia, asi
como para o fomento das inicia-
tivas empresariais e do espirito
emprendedor. Por ultimo, avalia
e acredita oficialmente a cualifica-
cién profesional calquera que sexa
a forma de adquisicion.

Pode dicirse, pois, que a FP actual é,
dos subsistemas educativos que co-
habitan no noso Estado, o0 mais cohe-
rente coas demandas da sociedade.

Temos que concluir, logo, que para
interpretar a FP actual hai que con-
siderar o seu devir histérico dende
unha visiéon positiva, mergullan-
donos en feitos como o bo facer
do profesorado e a capacidade de
adaptacién-formacion, que tiveron
que desenvolver para dar resposta
aos requirimentos de cada cambio,
propiciado pola lexislaciéon ou po-
las demandas que dende o mundo
produtivo se lle esixian.

Cremos que é necesario seguir
apostando pola evoluciéon cons-
tante dos programas formativos,
segundo os cambios que deman-
dan os perfis, tendo en conta as
profesions emerxentes e cum-
prindo coas novas esixencias da
Lei orgdnica 2/2006 (LOE). Na
mesma aparece arreo o concepto
de aprendizaxe ao longo da vida,
como reflicte o seu artigo 5:“Todas
as persoas deben ter a posibilida-
de de formarse ao longo da vida,
dentro e foéra do sistema educa-
tivo, co fin de adquirir, actualizar,
completar e ampliar as suas ca-
pacidades, conecementos, habili-
dades, aptitudes e competencias
para o seu desenvolvemento per-
soal e profesional’, marcando un
Novo reto para os centros e os pro-
fesores, como o de poder cursar



parcialmente médulos formativos
que responden a cualificacidns
con valor para a empregabilidade,
independentemente da idade.

Temos tamén que salientar que por
primeira vez se expon con rigoro-
sidade unha integracion real dos
tres subsistemas de formacion pro-
fesional. E unha importante evolu-
cion e melloria da FP desde os seus
comezos, tanto na stia concepcion
como na sua organizacion e profe-
sorado, ata a actualidade.

Por dltimo, queremos destacar
cales son os retos que cémpre tra-
ballar para que esa consecucién
de “excelencia’, que non vemos
lonxe, sexa real. Consideramos
que se debe seguir apostando
polas relacidns entre as empresas
e os centros responsables de for-
macién; aproximar mais, se cabe, a
formacion ao traballo, creando ou
consolidando novas figuras profe-
sionais, como os titores de empre-
sa; flexibilizar os curriculos adap-
tandoos & evolucién tecnoldxica
e esixencias do mercado; axustar
a oferta formativa s demandas,
comprendendo a organizacién e
as caracteristicas do sector produ-
tivo correspondente, asi como os
mecanismos de inserciéon profe-
sional. Tamén cremos que é nece-
sario potenciar o auto emprego e
a creacidon de empresas de carac-
ter cooperativo entre os alumnos
egresados, prestandolles apoio
técnico e financeiro para poder
acadar un desenvolvemento tec-
noldxico, industrial e de servizos
adaptado as necesidades actuais
e ao desenvolvemento sostible.

